
Andrzejewski’s Comment 
 
      

       This is a photocopy of a typescript which was published about 1964 by 

Muuse Galaal himself in mimeographed form in Mogadishu. 

It is very important since it provides versions of well-known oral poems which 

are divergent from those published by Sheekh Jaamac Cumar Ciise and Yaasiin 

Cismaan Keenadiid, and some poems so far unpublished. 

  : -1) (a)-: 
 
 The following verses are a selection from a large collection of Somali folk literation and 
traditions accumulated during the past several years. They are among the most popular folk 
literature and contain a great deal of historical and traditional data. In fact most of them came from 
the literature of our great national hero, Sayid Mohamed Abdilleh Hassan. Other poets mentioned 
here include; 
    
   Salaan-arrabey, 

   Ali-Duh, 

   Farah Nur, 

   Qaman Bulhan, 

   Ismail Mirreh 

   Abdi Gahair, 

   Abdillahi Musa, and 

   Elmi Bodery. 

 

 

 

 

 

 

 

 

 

sd/ M. H. I. Galaal,  

c/o Ministry of Education, 

The Somali Republic. 

SHORT NOTES ON THE MAIN ITEMS OF THIS COLLECTION. 
 

Page 3 (a) A short introduction followed by a KEY. 

  “     6 A stirring Musafo by Sayid Mohamed Abdilleh Hassan, composed to the tribes 
who sided with the British during the Dervishes Campaign, warning them against 
eternal punishment awaiting them as a result of their refusal to join him in fighting 
that holy war. 

  “    6-7 An extract from an excellent Gabay by Omer-Australia showing some of the 
values of camels in Somali life. 

  “    7-9 The famous Gabay known as, “Jiinley” or “Hhagar Jiqa” composed by Sayid 
Mohamed Abdilleh, which shows the tragic feeling of the Dervishes on Boqor 
Ismain’s reguff to allow the Dervishes to use  the Majertein manoeuvre umbushes 
against the enemy, as he has promised. 

  “    9-11 The famous Jiifto by Sayid Mohamed Abdilleh, in which he answered a letter sent 
to him by the British. This letter contained the British intention on five major 
issues prevailing at the time. These issues were: 

(a) The place of the Ogaden tribe in the war against the Sayid. 

(b) The Warsangeli as a British protected tribe. 

(c) The hostile activity of the Hunters, a large group of people who, having been 
subjected to continuous attacks from both the British and the Dervishes for a 
long time, became destitute, and were forced to live on hunting wild animals, 
collecting nuts, and by attacking anyone they could. 

(d) The Sayid’s repeated demand for the return of the Dhow belonging to him, 
which he felt to have been seized by th British at the Gulf of Aden, as a 
condition for any peace negotiation. 

(e) The British desire that Sayid should return the … of the Habar Yonis, looted 
by the Dervishes at the battle of Bannanno. 

  “    11-12 The famous Gabay of insult against the Isak tribes for refusing to join him in 
fighting the foreigners, composed by Sayid Mohamed. 

  “    12-13 A short Gabay by the Sayid, in which he defended himself against the Isak 
accusation that he treated them unjustly and harshly. 

  “    13-14 A famous Gabay by Ali-Duh, showing the nobleness of his tribe before it was 
destroyed in the 21 years of Dervishes war. 

  “    14-15 One of the popular Gabays of Salan-Arrabey showing the grudges he had with his 
brother-in-law, Mohamed Dobleh. 

  “    16-17 The famous Gabay by Sayid Mohamed Abdilleh, marking the victory he had over 
the Habar Majertein tribes at the battle of Habar-Humbulleh. 

  “    17-18 An excellent Geeraar by Qaaje-Balas, showing the fate of the British forces he was 
serving in the battle of Gunburo, when Qaaje himself received serious wounds. In 
that battle eleven Br. companies are believed to (have?) been almost annihilated. 

  “    18-20 A long Geeraar by Sayid Mohamed Abdilleh, to one of his favourite horses. 

  “    21 A Geeraar by Sayid Mohamed Abdilleh, in which he rejoiced at the victory he had 
over the British in the battle of Dul-Madobeh, when Corfield, the Commander of 
the British Forces was among those killed. 

Page 22-24 A stirring Gabay by Sayid Mohamed Abdilleh, showing his feeling of distress, 
resulted from his loss of confidence with his disciples relatives or otherwise. 

   “    24 A short Geeraar by Ismail Mirreh in which he wanted to calm down the temper of 
one of his relatives, who sought revenge against neighbouring tribes.  

   “    25-27 A long Geeraar by Sayid Mohamed Abdilleh, marking the launching of his attack 
which fought the British in the battle of Dulmadooble. 

   “    27-29 Apparently one of the last Gabays composed by Sayid Mohamed Abdilleh. It was 
meant among other things: 

(a) To lighten the spirit of his troops who were beginning to feel desperate as a 
result of the continuous defeats they suffered during previous two years, 

(b) To woo the Ogaden tribe to shelter him until he gathered strength to 
continue his campaign. 

   “    29 A short Geeraar by Farah Nuur, showing the Somali love for patience in dealing 
with man. 

 
 
 

------------------------------------------------------------ 

TANU WAA JIIFTO ERGO AH OO UU SOO DIRAY SAYID MOHAMED, WAXAY KA 
BILAWDAA, “M” WAHHNAANNU KA QORRAY LUCAALE GULEED OO GADH-WEYN 

AH. 
 

Cabdille-Maan-Qaboobiyo, Hhirse-maakiblaawow, 
Mid yar wahhad tidhaahaan, murtidiinta reer Hagar, 
Habar Yoonis madasheeda, mariya weedha aan idhi, 
Tol Jeclaa muraadkaygiyo, musafadayda ula taga. 
Maqashiiya uunkaba, miyir inu ku soo galo, 
Midmid wahhaw tidhaahaan, nimanka mooradii furay, 
Mawaacidada diinkii, ma wahh laysku maagaa, 
Jahaadkan moosinkiis galay, ma wahh laga maqnaadaa, 
Mushahaaro beenii, ma wahh laga maqnaadaa, 
Luhhudkii madoobaa, ma lays moogageeyaa, 
Moofada cadaabeed, maw adkaysanaysaan, 
Nasaar nin u midiidimey, maqaan naara inu tegi, 
Kutubtaa u maragahe, ma wahh lala murmaabaa, 
Mushrig inad jeclaataan, ama mudan ku sheegtaan,  
Haddaydaan mujrim ahayn, masalamaad u haysaan, 
Masaal gaabyadiinnaa, meel daran idiin diray, 
Muftiga waanadiisii, idinkaa ka maagtoo, 
Macbuudkii Rabbigayaa, idinkaaba moogoo, 
Mahhsharkiyo qiyaamaha, idinkaa munkarayoo, 
Manidiina gaalowdey, idinkaa muquunshoo, 
Maqfirada Ilaahay, idinkaa ka maarmoo, 
Macaankii firdowsaad, idinkaa muraystoo, 
Mu, minnimda laabta ah, idinkaa mantagayoo, 
Kufriga i mohoobbiyey, idinkaw miciinoo, 
Wuhhu mowtigiin galay ama meleg idiin yimi, 
Markaa mahhammedkiinnii, malcuun uri ka raacdeen. 
 
Mariyoo macneeyaye, mid kaleeto wuhhu yahay, 
Wahhan maqallay faraniigu, inu miiri idin qoray, 
Wahhan maqallay maalkii, inuu idinka meersaday, 
Wahhan maqallay ooryaa, mitan inad ka weydeen, 
Wahhan maqallay madahhiinna, in midiidin lag dhigay, 
Aammiis yar mooyiye, maydho geel la siinayn, 
Wahhan maqallay maahyow, magaciin inuu ha, ay. 
Intaasoo masiibo ah wahha igala maadbadan, 
Maska iyo abeesada, magta aad ka bihhiseen, 
Aanad midigta fidinayn, aar hadduu ku miciyayn. 

 
 

TIHHDAN YAR WAHHANNU KA SOO QAADNAY GABAY UU TIRSHEY CUMAR 
ISTAREELIE. WAHHNAY KA BILAWDAA “S”. 

 
Gu saranseeray roobkoo ku simay, Sudino Gaaroodi, 
Saqda dhehhe addii lagu lallabo, socotadii geeddi, 
Korammada sagaal jirey addii, keeno lagu saydho, 
Aqallada sintoodii addii, sibirta loo laabo, 
Qarqarsiga haddii lagu sakalo, sayn caddaha dhaartay, 

Waa wuhhu Ilaahay sandahay, saad u eegtoba e, 
Samay markaad tidhaahuu adhhhaa, sare u qaadaaye, 
Surradda iyo ubbada teedsaniyo, saabka iyo haanta, 
Siddeed loola iyo tiirka iyo, saamihii Adari, 
Intaasaa la wada saarayaa, saayid weheshaaye, 
Siqiirkiyo carruurtana guray, uga sameeyaane,  
Goortaa suryada loo bahhshuu, sare u boodaaye, 
Sellinkiyo wahh lagu caawiyaa, suuradaa adage, 
Meeshiyo salaaddiyo hadhkuu, socod u jeedaaye, 
Dadka oo surmiyey bay furaan, suluf abaar weyme, 
Oo weliba seetada hhigga ah, la isu saaraaye, 
Adduun lama sinna e geelu waa, siinad gooniyahe. 

 
 

TANU WAA TIHHDA LA YIDHAAHO “JIINLEY” E UU TIRSHEY SAYID MOHAMED 
CABDILLEH HHADAN. WAHHAY KA BILAWDAA “J” MARKII HORE IYADOO QAIDAN 

BAINNU MAHHAMMUUD DAALI IN OO REER YOONIS AH KA QORRAY. 
DABADEEDNA AW JAMAC BAA CABDI-AHMED OO CALI-GERI AH IYADOO DHAN KA 

QORAY. 
 

Hhuseenow jikaar lama hadlo e, jaalkay baad tahaye, 
Adaanniga jadeer-wicin markuu, jaahilkii didaye, 
Haanhow adaan qaban markuu, jiitey gacalkaaye. 
Raggan gaalo jeeqaaqi waa, ehel jahhiimaade, 
Jahannama inay tegahayaan, waygu jaamaca e, 
Adaa jemelka soo raray markay, janan u guureene. 
Juno weeye ruuhhaan abayn, jaadka aad tahaye, 
Dadka kale la jiitaye adaan, jaari kuu ahaye, 
Wahhan kaa jareeraynayaa, sanada jiilaale. 
Sagal jiidan caad jilicsan iyo, jarar hillaacaaya, 
Onkod jowleh daad soo jidhfaday, jahada oo qiintay, 
Joogjoogihii hhalay sidii, jibin u guuhhaayey. 
Jirka da’ay jallaysaa gugii, harada oo jiifta, 
Jidhaamaa afkaa marahayiyo, jababka ceegaaga, 
Jaqaqarida geedaha noqdiyo, hhamasha oo jiiqleh. 
Sida jaawo dhane loo shubaan, jeelka kaa bi’ine, 
Wahhana kugu jalbeebinahayaa, jawhartii gabaye, 
Jalwiskayga maqal caawa waan jelelebaayaaye. 
Jundi ii hhigaaliyo anoo, jooga gurigayga, 
Anigaan jareehhiyo hhumaan, juuq la ii odhanin, 
Anigaan nin ii soo jirfaday, jil iga qaadaynin. 
Anigoo jalaalada dhigtoo, diinta jibanaaya, 
Hawo niman ka galoo, jaarrun hharuntayda, 
Anigoo wihhii aan jantoba, jimic la ii siiyo. 
Jamraddii adduunyada anoo, jamacnimaw haysta, 
Anigoo karuur jagagacliyo, jaanka fuudahaya, 
Anigaan jarraysimo hunguri, la iga jeeqaaqun. 
Jaanjaannimaa iga khalatay, johoraddaydiiye, 
Hawo niman ka jigan baan ahoo, jiiro dheer koriya, 
Wahhsaan abay nimaan jare oqoon, sida jaguug awre. 
Jawaawida Majeerteen hadday, jalawdi ii yeedhay, 

Joro inan ku sii dhoho hadday, jerisay Iaabtaydu, 
Jiidaha Ilaahay haddii, la igu jeeraarshey. 
Hhagar jiqa jaleefaniyo qudhac, jinaw sahh heeraaya, 
Jiqtoolaha galooliyo sarmaan, jarafku hhiimaayo, 
Jimbac sudhadhleh jiiqo is ku bahhay, jiica iyo siiqa. 
Jillab hhanafleh jawdheer qallalan, jabo hhanuun weynleh, 
Jirmo qodahhleh jiiqjiiq wahh mudi, jeeriniyo yocco, 
Jirdo badan jidhooniyo qadhoon, jaafuliyo seerin. 
Jafka hawdka guuraha wahhaan, jar iska hooraayey, 
Jaajuuska geesaha wahhaan, jirayey ruuhhayga, 
Wahhan joomaggarkii cabsida, jimanka buuraayey. 
Wuhhu jeeni-calafkii libaahh, igu jibaadaayey, 
Raadkaan ku jiillaa wuhhuu, daba jadeemaayey, 
Jaldhaftiisa soo bihhi wahhaan, dib u jalleecaayey. 
Wiyil jooflehiyo yey wahhaan, jidhif ku kaynaanshey, 
Jinni qabey shabeelihi wuhhuu, igu jabaacaayey, 
Juq wahhaan u soo idhi dugaag, jalabbutaynaaya. 
Jilbis halaqa iyo good wahhaan, jaanta kala booday, 
Wihhii aan ku joogsadey abees, jidhifleh oo duuban, 
Maska jiririqleeyaa wuhhuu, jiidhis igu dhaafay. 
Wihhii gaade jiniq soola hhuli, juhunki ii yeedhay, 
Jisjisaa hortayda ah wahhaan, jaaha kala laabtay, 
Wuhhuu jiinka ii maray midgaan, jidhifka toohhaayey. 
Kobaan jeesna ooliyo wahhaan, jarar ku aynfaadey, 
Jawo lagu harraadiyo wahhaan, omos jibaahhaayey, 
Jugley igu dhawaaqdiyo wuhhuu, galowgu jiiqleeyey. 
Jid abaarahoo kulul wahaan, hilin ku jiillaaday, 
Juunaha hhagaagii wuhhuu, jaaha iga leefay, 
Jeedaaladii wuhu indhaa, jiitay araggoodu. 
Jarmaadiyo carraaboba wahhaan, jalafsadee luuday, 
Hhaglo jilicsan laafyaaha wahhaan, jalaq ka siinaayey, 
Jidjitada masaafada wahhaan, jimicshey oo toocshey. 
Jilbadhigidda saydhadu wahhay, jac iga siinaysey, 
Jidhiidhicada oogada wahhaan, jararacoonaayey, 
Cagta jeedhadhkeediyo wahhaan, boqonta jeedaashey. 
Jalfiska iyo qonofkii wahhaan, jag iska siinaayey, 
Jidhjidhadiyo seedaa wahhaan, jaa’ifo u geystey, 
Jirridkii hhabaallaa wuhhuu, jebiyey suulkayga. 
Jirriqaa abeeriyo wahhaan, jaynaf macaluulay, 
Janqaraaro socodkii wahhaan, jaynaf macaluulay, 
Jidaashaan u yeellaa wuhhuu, jiidhku iga suuqmay. 
Jambareeradhiciddii wahhaan, jilibka soo laabay, 
Hadba jimicsi iyo taah wahhaan, jilibka soo laabay, 
Wahhaan dhegaha jowgii ka bahhay, jibindhow moodaayey. 
Wahhaan jiidha waabberi kacaye, jalafsadee luuday, 
Jarmaadada aroortii wahhaan, juhul-madoobaadey, 
Jaldhuunka iyo baahida wahhan, jalaqa heemaashey. 
Wihhii aan jujuub galay wahhaan, jawrey bedenkayga, 
Rabbibaygu jeefaye wahhaan, jululey ruuhhayga, 
Jidiindhuunka qabatoon wahhaan, jiilka rogiwaayey. 
Haddan Boqor jawaab iiga iman, uma jaldhaabeene, 

Jidhku ima hhanuuneen hadduu, joog i leeyahaye, 
Heclaantaan u qabey baan u tegey, jaanki badihiiye. 
Jeerbaa Ilaah ii qaddarey, jiirahaan maraye, 
Jiidaha in meel loogu wado, jaahil baan garane, 
Wahhse igu jirrabay waa ninkii, jookha ii lulaye. 
Cayuun jadhadhaclayniyo raggaan, jeer fardhaha siiyey, 
Jaamuus I’aadiyo raggaan, jimidh adhaw dhiibey, 
Ama lacag jiriido ah furay, oo jeebka uga buuhhshey. 
Wahhan gool jinaad weyn qaloo, joomo uga gooyey, 
Ama ramag jimiimici markaa uga juf siinaayey, 
Hheedhyaha jidhiidha ah wahhaan, jiijo ugu qaaday. 
Wahhaan ilahhidh jookhyaleh aroos, uga jiq siinaayey, 
Jarjar malba iyo foon wahhaan, jaari uga yeelay, 
Wahhaan jaawiduu shiday intaan, jelemadduu buuhhshey. 
Nimankaan jawaabtooda gole, jimic ka dhawraayey, 
Inay Jahhar abaal iiga dhigi, laabtu jirinmayne, 
Jisadayda Eebbaab ka heli, taloba waa jeere. 

 
 

KANUNA WAA GEERAAR YAR OO LOO TIRSHEY SULDAAN WIILWAAL. WAHHA U 
TIRSHEY SULDAANKII GADABBUURSEY E SEBENKAA BOQRANAA. WAHHANNU KA 

QORRAY SULDAAN CABDI-RAAHMAAN OO HABAR AWAL AH. 
 

Haddii ruuggu ku wiiqmo, anna waan wekiyyaa, 
Haddaad weer isku duubto, anna waan isku waabi, 
Haddaad dawladda weydo, anna taydu wedowdey. 

 
 

GABAYGAN YARNA SULDAANKAA GADABUURSI E GEERAARKAN SARE TIRSHEY 
BAA ISNA TIRSHEY. ISAGANA SULDAAN CABDI-RAHHMAAN BAANNU KA QORRAY 

ISKA MARKAA. 
 

Allahayow nin ii daran mahhaan, daafta hore seehhshey, 
Nin ii daaqsanaayana mahhaan, daafigaw kariyey, 
Jidhku nimanu doonayn mahhaan, hadal u sii daayey, 
Ma degdego e hhaajada mahhaan, rag u dul-qaad yeehey, 
Dabinkaan u hhidhay maalintuu degelka soo saaro, 
Isagaan dareen qabin mahhaan, kaga dayyaansiiyey. 

 
 

JIIFTODAN WAHHA TIRSHEY SAYID MOHHAMED CABDILLEH HHASSAN. WUHHU 
UGU JAWAABEY CAARSHE DHEERE OO AH BADHASABKII INGIRIISKA E BERIGA 
JIIFTODA LA TIRSHEY WOQOOYI HHUKUMIJIREY. WAHHAY KA BILOWDAA, “D” 

WAHHANNU KA QORREY, DUCAALE GUULEED, OO GADWEYN AH. 
 

Ogaadeen ha ii dirin, dacwadbaan ka leeyahay, 
Duul haad Amhhaaro ah, kaa deyi an maayo e, 
Dakankaan ku leeyahay, dun ha iiga qaadine, 
Wuhhuu aniga iga dileyna, diyo hayga siinnine,  
Doofaar inuu yahay, anigaa u diin lehe, 
Amba waah ku dabaggeli, dakanada iyo qaanta e,  

Dirham baddii an kaga tago, anaa been dabaad ahe, 
Wahhan kaa delbaayaa, duunkaahu wuhhu qabo,  
Intaad dawladduu tahay, adigaw dammiin ahe, 
Mawaad diidi nimankaad, dirataye i soo dhecay, 
May kor u dabbaalaan, wahhay iga dudduubeen, 
Maydawga Caadood, Galbeen uga dareershaan, 
Dalkaad adigu joogtiyo, Burco mahhay ka dooneen, 
Dar Alliyo heshiisiyo, ma daawaad lahaydeen, 
Mise waa dayoobeen doqonbaa habowda e,  
Dabeedse maalkii ad sow dacalka kuma shuben, 
Sow daabacaagiyo, daftarkaaga kuma dhigan,  
Sow duhar dharaareed, dibnahaaga kama qirin,  
Miyaad daacad ii tahay, doodaye mahhaad odhan, 
Haddaad daacad ii tahay, doodaye mahhaad odhan, 
Dafir miyuu wahh kuu tari, daliilkii ku siiyaye, 
Ogaadeen ha dirin, dacwaddaasaan ka leeyaha. 

Warsangeli ha ii dirinna, dacwad baan ka leeyahay, 
Mar hadday ku doortaan, isku diirad miihine, 
Dabcigaygu ma oggola, ninkii kuu dasalaya e, 
Daraawiish hadduu yahay, sidaan doc uga leehhdaa, 
Daarood Ismaaciil, dir miyaad wadaagtaan, 
Durriyaddii awowgay, miyaad iigu duur hhuli, 
Inayse kuu dudaayaan, sow maba dareensanid, 
Sow Deero iyo Cawl, dorraad adigu kama dhicin, 
Sow dukaammadoodii, daarahaaga kuma guran, 
Sow doonyohoodii, ma deldelin raggoodii, 
Sow dooraweynow, ma deldelin raggoodii, 
Inaanad dooc lilleynayn, diyaar kuu ogaade e, 
Digrigiyo shareecada labadaad ka deyriye, 
Durdurkii Firdowsiyo, jabadaad ka daahiye, 
Darbaddii cadaabtiyo, duufaanbaad ku tuuriye, 
War inaad dagaysaan, hhilihii dalaaqe e, 
Dumarkii ma furayaan, daylqaafkan aad dhihi, 
Warsangeli doc uga baydhna dacwaddaasaan ka leeyahay. 

Dabatada ad sheegtayn, dacwad baan ka leeyahay, 
Adigaa dulleeyoo, duunyadii ka qaadaye, 
Adaa daablohoodii, daabacad ku kiidaye, 
Diinkiyo dugaaggiyo, adaa duufka siiyeye, 
Intaasoo darhhumo abba, adigaa u diiqaye, 
Hadday daqaqamaanoo, wuhhuun kaa qanqaabaan, 
Wahhaan duhh gelinayn, duleeddada ka hhaabaan, 
Iyagaba dan gaajiyo, diihaalabaa u geeyaye, 
Adiguna dan haw gelin, anna haygu diga gubin, 
Dayib haddaadan odhanayn, dabuubtaan ku leeyahay, 
Oo dohhorayaashii, been kugu dakhaakhuli, 
Bal inaan dugsi u ahay, ama idinku soo diray, 
Haddii anad dambaabayn, diliil marag ah soo taag, 
Dabatada ad sheegtana, dacwaddaasaan ka leeyahay. 

Doonnidii ma aan aragna dacwadbaan ka leeyahay, 
War mahhaad durduurtiyo, danla'aanta ugu lumi, 

Hadal aan dawo lahayn, sow kama diqootaan, 
Dakhalkiyo shiraaciyo, badda yaa u dowlada, 
Talyan waa dadkaagiyo, daayiciin aad wadato e, 
Haddii anad duqlaalayn, Dannood sooma aadeen, 
Diraac doollo iyo Hsed, dagaal uma yimaadeen, 
Diigaanyo ciidana, darka iima keeneen, 
Dildillaaca waabberi, werar iguma daacsheen, 
Duqun nama dhehh joogine, adaa hiil ka daalibay, 
Adigaa durraamiyo, docogaysi ula tegey, 
Adaa yidhi Daraawiish, dirirteeda ii raac, 
Isna diradirayntii, iga daaso kuma odhan, 
Intaa delidhacayseen, sow kulama daalayn, 
Sow dabiyo hhooliyo, daabbad kuguma caawimin, 
Sow daraaddii kuma iman, Hoobyo wihhii ka soo degey, 
Sow diricyadaydii, raggii doohhay ma ahayn, 
Bal nin shalay damiinyow igu diley daraaddaa, 
Berri haddaynu dirirrona, dusha iga wareentayn, 
Adigaw dawaan ahe, ma ku dayrsomaayaa, 
Durrufleyda gaalaad adaa daaqsanaaya e, 
Miyaan kala duwaayaa, adaa daaqsanaaya e, 
Doonnidii ma, aan aragna, dacwaddaasaanka leeyahay. 

Geela soo dareershana, dacwadbaan ka leeyahay, 
Anigaba dubaaqiyo, dacataa i gaadhaye, 
Dibirrootigaagaa, Iawgu ila diirmaye, 
Qayradii daruurrayd, adaa deebta mariyaye, 
Raggii duubcadda ahaa, adaa damug ka siiyaye, 
Dubbii Gallaaddi iyo dabraa igu horraysaye, 
Daa’ imaan wahh garannine, digniini iima laabna e, 
Ciisaha dabarka lagu hhidhay, abaa laygu dooniye, 
Degdeg haddii an loo furinse, dunida fasaadiye, 
Dantaybaan la yeedhaye, yaan laygu diimine, 
Deeq igama juuso e wahh ma kala dillaallaa, 
Oo wihhii inoo dana, durba maysu yeellaa, 
Mise ways daboollaa, nin dulmitan Allaa oge, 
War ha daganin maanta e laka dooro labadaa, 
Geela soo dareershana, dacwaddaasaan ka leeyahay. 

 
 

WAA GABAY “N” BILAABA OO UU TIRHSEY SAYID MAHHAMMED CABDILLE 
HHASAN. WUHHU DULA DOQAY NIN HIRSI LA ODHANJIREY, OO ERGO AHAA, OO 

GEELII “DABOOLANE” LA ODHANJIREY, OO E HABARYOONIS LAGA QAADAY 
DOONAYEY. WAHHANNU KA SOO GUURINEY GABAYO UU URURSHEY SHIIKH 

SICIID MAYDH OO MUUSE ARRE AH. 
 

Hhirsow naaqusnimo waa wahhaad, nii, la leedahaye, 
Nahhar lagu shid waa jaahiliyo, nadhadhaadiisiiye, 
Noy baad tihiin aan qalbiga, nuurkii loo geline, 
Naasilo hhunbaa lagu yaqaan, nimanka Iiddoore,  
Wahhse ka niiqsan boqoljeer kuwii, naaqurta lahaaye, 
Nasab hadda tihiin gaaladaad, nicilahaydeene, 

Nahhli baad ka dhigateen hal aan, maariga lahayne, 
Nasteehhadu wahhay idinla tahay, nazfac (nafac?) aan jirine, 
Ka nacuudu sheydaamadaad, nacam tidhaahaane, 
 
Naakhuudayaaliyo kufraad, Nebiyo miiddeene, 
Naartii wahhaa idinku guray, nimiriyaashiiye,  
Nasaarada wahhaw taabacdeen, waa najuusnimo e, 
 
Naagaw tihiin faranjigii, noloshka dheeraaya,  
Nac alluu kuwuu fuulaybaad, daba nashlaysaane,  
Wahh naamuus jabteen maalintaad, nacabka raacdeene,  
 
Nacastooyo waa wahhad dorraad, igula niiqdeene, 
Wahhay naafay waa idinka iyo, nabarradiinniiye,  
Nafta igama goyseen haddaad, iga nahhaysaane, 
 
Nasrigaan ku cayntaye tollimo, iguma noolayne, 
Nahhariista Bebbaan (Eebbaan?)ku helay, naalo iyo khayre, 
Nabsaa idinka soo riday hhaqaad, muguhh ka siiseene, 
 
Geelaan naawilaayee sidii, naqa u dhawraayey, 
Aan naalladaw diray markaad, Bogohh kunaq siisay, 
Ee aan nayaayirey markay, Noobir soo hayatey,  
 
Anigoba wahh badanbaad nur li’i, iga niyeysaane, 
Wahh badanbad nimcada Eebbahay, ila nebcaateene,  
Wahh badanbaad nijaasiyo afhhumo, igu nadiirteene, 
 
Nacnac weeye maantaad tollimo, iga niyeysaane, 
Nasteehhiyo wanaagiyo horaad, nabad u diiddeene, 
Sidaw soo naqaa dawdarraad, igu nabaysaane. 

 
 

WAA GABAY YAR OO KALE OO UU SAYID MAHHAMMED CABDILLE ISAQ U 
TIRSHEY; WUHHU KA BILAABAA, “G” WAHHANNU KA QORRAY FAARAHH 

BAQARDE OO HHAMMUD UGAAS AH 
 

Rayidow garaad niman lahayn, waa geddaad tahaye, 
Gardariada iyo maaggii horaa, geeridaas dhigaye, 
Gef wahhaan ka tegin baad tahee, gaabso hadalkaaga, 
 
Galley weeye madhan hhaajadaad, nagu gegaysaaye, 
Waa been gardaaddo leh wahhaad, nagu gurraafteene, 
Garaw kaama helayee Rabbaan, guul ka sugayaaye, 
 
Godobtayda oo idili waa, gaafo ii maqane, 
Hadduu Eebbahay ifu gallado, goor dambaan heliye, 
Mar uunbaan ku gaardiye hhaqaad, iga gullaafteene. 
 
Afartaasu waa gobayga weyn, gogoldhiggiisiiye, 
Geesaa ka soo curey sidii, garammo roobaade, 

Gobo kalena waa hadal yaraan, idin garwaaqsiiyey. 
 
Wihhii gaalo sheegtaa markuu, nagu gadoodaayey, 
Gubniyaasha fooska ah markii, nalagu soo gaacshey, 
Giddigeed nasaaradu markey, gamoska noo qaadday. 
 
Maantii gabaydhaa cabsida, galowgu eedaamay, 
Guutooyinkii maalintii, nala dul gawdiidshey, 
Gaaskii naloo wacay markuu, nagu gallaalhhooray, 
 
Gebaggebaha loo dhigay markay, geydho ololaysey, 
Guuyadayda oo idil markii, gelengel loo ooday, 
Maantaan gendi iyo ciidaniyo, gaool hhigaal waayey. 
 
Gadhmadoobe gaaggulo kaca iyo gaane iyo sheybe, 
Gurboodiyo carruur maalintaan, gabanna lay reebin, 
Maantuu raggaygii ku go’ay, gelengeshuu jiifey. 
 
Geeraaska naagaha markii, gii’da laga waashay, 
Sida cawl gantaal qaba markaan, gibil madoobaadey, 
Raggli garabka ii ridey markuu, igu gobaynaayey. 
 
Anigoo gaddaandhaban cadhaa, lala guhaadaaye, 
Wahhba kaama goynine haddaan, gacanta kuu dhiibshey, 
Wahhan kaa garoocdaaba waa, gaadmo oo kala e. 
 
Anigaaba geeri iyo dhaciyo, guuldarrow qaba e, 
Wahha guudka kaa saarri waa, ginicastaydiiye, 
Wahha goobta igu reebay waa, gaanka aan tanaye. 
 
Gambiyo qayd gashi iyo qaan haddaad, go’ inna ii sheegan, 
An garteenna kala laasannee, gole inoo hhaadha, 
Haddii kalese guutooyeniyo, gaas col iga dhawra. 

  
 

WAA GABAY “Q” KA BILAABA, OO UU TIRSHEY ALI-DHUUHH. ISAGA LAFTIISII 
AYAA AW JAAMAC CUMAR CIISE KA SOO QORAY. TIHHDUNA WAHHAY KA 

WARRAMAYSAA WIHHII CALI-DHUUHH ARKIJIREY MARKUU KACAAMAY IYO 
WIHHII MARKII OO UU SAGAASHIN JIR AHAA JOOGEY. 

 
Qudmisiyo Qarroorweyne iyo, ilaha Qaansoole, 
Qawdhaa ka bahhay Tuurwareen, Qararro baasheeda, 
Qaalaa madheedhkii lahaa, quruhhdi Reenweyne, 
Qoddii Dagahhley qoorriga Hayiyo, tuban qallacalkeeda, 
Qotonkii qusuusida ahaa, qadan ma daajaane, 
Nimankii qusuusida ahaa, qadan ma daajaane, 
Qaandhaawadii kuma kisaan, qamlaca jiilaale, 
Qarrog buusha agaan qafilan, qalahhsanmaayaane, 
Qiyaas caaneheedoo dhanaan, kuma quraacdaane, 
Qal dugsoon intay jiifsadaan, qabay ma fuudaane, 
Qaryad gabadha qaalida haween, lama qadeeyaane, 

Jibad qabahhleh qool cadan ka yimi, qayli la hhiddeeyey, 
Intay qalab magaalo u hhidhaan, kulama qooqaane, 
Qarashyaalihii lama dhacaan, qirada feedhnaaye, 
Qosolka iyo haasaawihii, ku qarhhinmaayaane,  
Qawed laabta joogiyo hharrago, lama qammaadaane, 
Qumbe sado ah quud inangumeed, qaybsanmahayaane, 
Intay qam isku siiyaan bagoog, qaran ma sheegtaane, 
Dhallinyaro qabiibii fardaa duma qadhaabtaane, 
Senge qaararweyniyo darmaan, qooqinmahayaane, 
Ashkir-Qaayib Hhamar-Qoodhqabiyo, Qalas na fuulaane, 
Baroor qadanleh oo midabka aad, qadiyo laas mooddo, 
Qol ku jire qasaaraa rogaal, uma qalqaalaane, 
Intay qoorta kaga weeciyaan, kagama qayshaane, 
Hadbaqolo intay weeraraan, kuma qateeyaane, 
Waa lagu quweynjiray tolkay, qaadka booliga e,  
Qaynuum abbaanduule iyo, qarad ma soocdaane, 
Naagyay adduun iga qarriban, quusna waan ahaye, 
Qabbaa madahha kaa buuhha oo, waad qadhaadhahaye, 
Wahhan la qarwayaa leylka dhehhe, qoomammiyo ciile, 
Raggi aniga ila qayr ahaa, qoladi reer Jamac, 
Qoonkaad ogaydbaan la shiray, omase Qoorwaaye, 
Qabiikii ku guursadey la madhi, qoonki reer Gorode, 
Maantana qudhaydiyo Cabdoo, qaawanbaa hadhaye, 
Qarriyo Ogaadeenka yaal, qarahhi Doofaarre, 
Iiddoor qareen kama dhigteen qaatay halihiiye, 
Hadba qolo wahhaan ula degaa, waa cariibnimo e, 
Qaldba qolo wahhan ula degaa, waa cariibnimo e, 
Qalbi haddi ad leedhhay asaad, qaadan madalkayga, 
Qaydada iiaahay ka timid, Qaaddir taladdiisa, 
Qawlkii Ilaahiyo sharciga, hays qilaafina e, 
Qaatumadu yay kaa hhumaan, qirada diineede,  
Qaybtaadi soo laasataye, qaaf ku dhigo loohha. 

 
 

GEERAAR YAR OO LA QABO INUU SAYID MAHHAMMED CABDILLE TIRSHEY. 
WUHHU KA BILAABAA ALIF HAMSE, 

 
Ma cirkaa nin umlaa, ul la gaadhikaraa, 
Ma dhulkaa nin ordaa, ka afmeerikaraa, 
Ma iraado IIsshnaa (Ilaahnaa?), safmi baajinkstaa, 
Ma Darwiish urugoodoo, awlahhiisa afaystaa, 
La ag joogsankaraa. 

 
 

KANU WAA GABAY UU TIRIYEY SALAAN CARRABEY. WUHHU KA BILAABAA “G” 
WUHHU U TIRIYEY SEEDDIGIIS MAHHAMMED DHOORLE. WAHHANNU KA SOO 
QORRAY WARSAME CALI HA_ARWAA IYO HAYBEH HHAAJI DUDE OO AADAN 

MADOOBE AH IYAGOO U DHAN. 
 

Hadal waa guniyo Mahhammedow, gariyo maahmaahe, 
Gabana waan aqaanoo ma jiro, nin igu gaadhaaye, 

Kambalkaan gamboolley tashiga igu galoollaaday, 
Gooraanka leylkaan siddi, galawga yeedhaayo, 
Hubkan aan ku gaadhnay hurdade, gama, a lay diiday, 
Guubaabadaan tirinayiyo, gocashaday haysa, 
Galoof ololka iyo ciilku waa, geydhi lay badaye, 
Bhilku kuma gubo e hhaajadii, kula gudboonaatey, 
Marna haddaanu garankaaga jirin, aniga goobaygu, 
Inan kaa iskaga gaabsadaa, go’ayo roonayde, 
Balse caawana af lama gaaggahhshi e, maqal guhaaddayda. 

Galbis hadduu u kici inan-la-yaal, guushi waa quruhhe, 
Geeraarna farasbuu qabtaa, geenyo maan ma lehe, 
Gaaddada sitaac laga luliyo, qoorhhidh lagu gaadhay, 
Hhakamaa guduudka leh bustaa, gucunku laallaado, 
Hadba neef isoo galay wahhaan, guudka kaga waahay, 
Waagaan fardaha geynayaye, adhiga teynaayey, 
Geelayga waagan sidii, guluf u caadaayey, 
Gaagaan hhigaalkay ka go’ay, gacaladaan haystey, 
Waagaan hhigaalkay ka go’ay, gacaladaan haystey, 
Kaama galabsan inu reer tolkaa, gado libtaydiiye. 

Geeddiga haddaan idin wacsaday, gobiyo hawsheeda, 
Geeda haddaydin ula wada bahhdeen, guudcaddiyo wiil yar, 
Geeda haddaydin ula wada bahhdeen, guudcaddiyo wiil yar, 
Gunta markaad u wada fiirsateen, gedi ma sheellayne, 
Guulkii kal hore ways ogayn, guda fiqiinniiye, 
Raggaan gooniggooni u faqshey em gagiba ii dhiibey, 
Giddigiinba waataa tashiga, gees ka qabateene, 
Mahhaad ii gorgorin sow raggii, ii guntadey miihid. 

Afartaasu waa iga gujo e, gebi dhac maw diidey, 
Googgaysi iiguma bohho e, geedad ma u waabay, 
Sida galaha roobiyo baddoo, guuhhi ma u reemay, 
Gaban kalena waan odhanayaa, geli calooshaada. 

Inaanan gaadhikarin haago kale, go’e haddaad miiddey, 
Qajeelaa geyaan badanyahaye, wahhan idiin gaatey, 
Ama guuyadaydii u huray, geedadsare laace, 
Marse haddaanay garawtiino hhidid, gumaradeed joogin, 
Waa geeriday wahhan Nugaal ugu geddoomaaye. 

Gefna haygunoqotee haddii, guuyo la i siiyo, 
Anaan gabadintiinnii tegayn, gurigi reer Dhooble, 
Qoftaa gacal ahaydeen haddaad, garato ii soo rar, 
Haddii kale ha guursado raggii, guga la sheegaayey, 
Dabadeedna guul wahhay dhashiyo, godobta aan dhawro. 

 
 

MAAHMAAHO REER BAYDHABOOD OO YAR. 
 

1. Reer hamminki isla tala taladi yaa hiraabti isla guure. 
2. Bilcang lanki dhaley aa bilis eh. 
3. Lang erin djibiyey djabna qabeen dheerna qabeen. 
4. fuud addii far diir ay ee friq la sii, faylangyaa. 

HALAL YAR OO GABAY AH OO LAGA SOO QAADAY TIHH NIN CIIDAGALE AHI 
TIRSHEY. WAHHAANNU KA QORRAY CUMAR ISTAREELIYE. 

 
Qab qab dhaafay bay laba gobood, qaran ku weydaaye, 
Qardoofo iyo niman qaadanbay, qaci ka yeedhaaye, 
Qaabiilba Haabiil markuu, qoonsaduu dileye. 

 
 

SAYID MAHHAMMED OO CARAADAYA. WUHHU KA LIB HELAY SADDEHHDA 
HABAR MAJEERTEEN OO KU SOO DUULEY. GUUTADAA AY “HABAR-HUMBULLE” 

TIHHDU WAHHAY KA BILAWDAA “D” WAHHANAANNU KA QORRAY FAARAHH 
BAQARDHE OO HHAAMMUD UGAAS AH. 

 
Nimanyow dabuub gabay heryaa, uma dadaalayne, 
Wahh i daaray miiyiye hhalaa, laygu soo degaye, 
An dabeebto gabaygaygu waa, dabiyo baaruude. 
 
Onkod diririglayn baan ihiyo, dirirki cawleede, 
Daad soo rogmadey baan ahoo, doohhadii yimiye, 
Ha durduro dabaal baan ku mari, dool la ii hhireye.  
 
Dayahhiyo shamsaan ahay haddaan, lays dafirahayne, 
Gudcur dama habayn dumay dhulkaan, dacal ka nuuraaye, 
Ma diyado tallaabada ninkii, dawga marayaaye. 
 
Dugsi haddaan la gelin dhahhanta waa, lagu deddoodaaye,  
Dabaylihiyo fooraa la tegi, daar wahhaan geline, 
Deyradhaafyadaan shidahayaa, dogobyo waaweyne. 
 
Dubaahh maaha hhaajada middaan, diirka ka caddayne, 
Diirsimo halkii ann ahayn, waa sidii danafe, 
Wahha dunida qaarkeed ka dhacay, dood an ka idhaaho.  
 
Dayimow Allahayow adaan, duni ku moogayne, 
Daandaansi ina aadamaa, loogu daw galaye,  
Deyn niman ka qabin baa nafluu, dacatiyeeyaaye. 
 
Haddii nalagu soo diray halqiga Diriyo Daaroodba, 
Warsangeli haddii uu dunjigi, Daaroodba, 
Dashiishiyo Majeerteen haddii, deehhda laga keenay. 
 
Guutada la soo dumay haddii, nalagu soo duushay, 
Wahh la soo dandaanshoba baddii, nala dul gawdiidshey,  
Dildillaaca waabberi haddii, nalagu sii daayey. 
 
Annagaan digniin qabin haddii, nala dabbaalsiiyey, 
Digta weerar qoobkii haddii, diririgtii yeedhay, 
Dooyda uluuftii hadaay, Daalo kor u dhaaftay. 

Qaylada dalluunka ah markii, nala dareensiiyey,  
Dayaaydii horeetoba haqay, dabada taageene, 
Diigaanyo ciidana miyaan, daafta kala raacay. 
 
Digri miyuu ku soo galay hharbiga, aniyo duunkaygu, 
Degdeg inaan u soo roorro, waa dawlad alabkeede, 
Ma dulkeennay kuman duubcadoo, wada Daraawiisha.  
 
Sidii Aar daloombiyi miyaan, ugu dinnaabyeeyey, 
Dullihii shareerraa markuu, dibowga jiidhaayey, 
Daayeerku meel aanu korin, dani ma jeehhsiisey.  
 
Dembi ma leh cadaawaa ninkii, deli ka hhooraaye, 
Derejuu Ilaahay ka heli, labada daaroode, 
Dubku iima nohho nimay kufriga, deris wadaageene. 
 
Faranjiga dirayska leh kuwaa, diiradda u qaaday, 
Iyaguba dariiqada Alliyo, diinta caasiye e, 
Wahhay noo duleedsheenna waa doora weynaha e. 
 
Dulmiga aan bannaanayn kuwaa, Doofil ugu hiishey,  
Haddaan daayo waa aniga oo, daawadii furaye, 
Danabkii rassaaseed miyaan, diillin kaga yeelay.  
 
Dareemda ka badan meydka yaal, didibta buuraaye, 
Dhiiggoodu sida doogsin roob, waysagii duhhaye, 
Duggaagii hilbaa quudanjiray, loo diyaafadiye. 
 
Nimanyow af laba daanleh baan, muranka deynayne, 
Dalaadaa cidla, a lagama shubo, hadal daleeleede, 
Ma duqaynay Reer Bari wuxuu, doonayuu helaye. 
 
Aniguna dilkoodaan ku halay, libin daboolayde, 
Daa’ irada Eebbiyo markii, deeqa nala siiyey, 
Ma dabbaaldigiyo muufahaa, duhar la gaadhsiiyey 
(Gabaygan sare ma dhamma).  
 

 
 

GEERAARKAN WAHHA TIRSHEY “QAAJE-BALAS” OO AHMED FAARAH WUHHU KU 
JIREY ASKARTII INGIRIISKA E GUMBUR KU JABTAY. WUHHU KA BILAABAA “R” 

WAHHAANNU KA QORRAY MAHHAMMUUD-DAALLIN OO REER YOONIS AH. 
 

Rahhanraadkiyo hawsha, 
Kama aaniraalli ahayne, 
Rag baas bay daciyey, 
Rabbina wayla iraadey, 
Geel baanan raadi lahaa, 
Wahhbase yaan rimaydiisa, 
Iyo ratigiisa rareeyo, 
Iyo ramaggisa kahhayne, 

Kol haddaan rubaddayda, 
Reerahaan ka dhashiyo, 
Rugihii nabad geelyo, 
Rabbiyow mahaddaa. 
Hinddigaa rididdoona, 
Soodaantaa rogiddoonta, 
Yamyamtaan rinjijiidhsan, 
Rag cad baynu u geyn, 
Reedhi baynu ahaan, 
Rabbigay talinmaayo, 
Rugtoodaynu gallaa, 
Ruqe weeye farduu, 
Rasaastoodu ma fiicna, 
Nimba reer ha kahhaysto, 
Sow wihhii na hor rooraye,  
Raggii ah qoranaysiyo, 
Rogey gaalada maaha.  

 
 
 
 

GEERAAR DHEER OO UU SAYID MAHHAMMED FARAS UU LEEYAHAY U TIRSHEY. 
AW JAAMAC CUMAR CIISE AYAANA KA SOO QORAY AW CABDILLE AHHMED OO 

HHASSAN UGAAS AH KAL SHENAAD. 
 

1. 
 
 
 
 
 
2. 
 
 
 
 
 
 
 
 
 
 
 
 
 
 
 
3. 
 
 
 

Col haddii la wacaayo, 
Lugi waa wantacow e, 
Walhadow guradiisa, 
Waa la ii goglayaaye, 
Ma naagtay wacan baa. 
 
Sibraar caanaha weyso, 
Wabahh looga dhergaayo, 
Koorihii washirraa, 
Wareershii iyo muquuska, 
Sitaacuu walcinaayey, 
Wiyilkii shaqlanaa, 
Waafeerow nadigii, 
Warmahaygakan dheer, 
Iyo waahhidkaygan hadlaaya, 
Intaasuu wadwadaayoo, 
Waraarkuu ku sitaayoo, 
Arbe waalan sidiis, 
Wagwahbuu u socdaayoo, 
Wahsi loogama yaabo e, 
Walfacaari miyaa. 
 
Haddii waaga la fuulo, 
Wannahaarka boqoole, 
Wahdi weeye qabow e, 
Walwal laydha miyaa. 

4. 
 
 
 
 
5. 
 
 
 
 
6. 
 
 
 
 
7. 
 
 
 
 
8. 
 
 
 
 
 

Haddaan guure-wadiidno, 
Walleylkii dhahhantii, 
Wahabkuu iga ceshaaye, 
Ma dhar laygu wadhaa. 
 
Weydo meelay ka fooftay, 
Haddii weerar la toohho, 
Wegenbuu ka bahhaaye, 
Ma wahaaf la ridaa. 
 
Wahh hadduu qabsanaayo, 
Jeenyuhuu wadwadaaye, 
Wahh ku haabadka qoobka, 
Ma wakiila Allaa. 
 
Meel wallaabiyo qaadiyo, 
Rasaas laysku wadhfaayuu, 
Ka waldhaamanayaaye, 
Ma wakiila Allaa. 
 
Haddan weecsho rogaalka, 
Wiliftuu rogmanaayo, 
Wiliftuu ambanaayo, 
Ma wirriile didaa. 

9. 
 
 
 
 
10. 
 
 
 
 
11. 
 
 
 
 
12. 
 
 
 
 
13. 
 
 
 
 
14. 
 
 
 
 
15. 
 
 
 
 
16. 
 
 
 
 
17. 
 
 
 
 
18. 
 
 
 

 
 
Nin weynbuu wedderaayoo, 
Geesibuu waf-jaraayoo, 
Waaleeyuu dhacsadaaye, 
Wed miyaa kululaa. 
 
Geela weeto irmaaniyo, 
Weristii rimmanaydiyo, 
Waadaalbuu eryadaaye 
Wabar hhoogle miyaa. 
 
Meel weceen laga waayeyoo, 
Dadku gaajo la wiiqmuu, 
Wabhhiyaaa dhergiyaaye, 
Ma wajiine da’aa. 
 
Walahh duunyo ka rooniyo, 
Waalid layga abuuriyo, 
Walaalbaan ka dhigtaaye, 
Ma wasiilo jannaa. 
 
Afartayda waryaadiyo, 
Waaqul laysku gargaariyo, 
Wahhtarbaan ku qabaaye, 
Weli dhayr leh miyaa. 
 
Waayadaan arkiwaayo, 
Walbahaarka adduunyo, 
Welwelbaan u dhintaaye, 
Wadnahayga miyaa. 
 
Diraacaa wacdigooda, 
Wananbaan u qalaayoo, 
Walanqaan u jaraaye, 
Ma wadaad martiyaa. 
 
Waldhacooyenka hoosiyo, 
Wadhaaqiisa sudeenkiyo, 
Wejigaan u subkaaye, 
Ma wiil aan dhalaybaa. 
 
Weligay kama maarmoo, 
Weriirtii aqalkaygiyo, 
Waageerkuu ku jiraaye, 
Ma wasiir gacalbaa. 
 
Korku waa wanqaraaroo, 
Waa walaayad qurhhoomoo, 
Wisikh loogama yaabo e, 
Ma hhariir wirqanbaa. 

 
 
19. 
 
 
 
 
20. 
 
 
 
 
21. 
 
 
 
 
22. 
 
 
 
 
 
23. 
 
 
 
 
24. 
 
 
 
 
25. 
 
 
 
 
26. 
 
 
 
 
27. 
 
 
 
 
28. 
 
 

 
 
Waqaafaa shullihiisiyo, 
Afartuu ku walgaaftiyo,     
Waahhyihisa gareenku, 
Ma shiikh weyso qabaa. 
 
Walwalleynti-naqleyntiyo, 
Laafyuhuu walqinaayiyo, 
Is waraaari-ruhhisu, 
Ma walleys kibreybaa. 
 
Afku waa warradh jeehhanoo, 
Biro laysku wakaabaa, 
Walam loogu riddaaye, 
Walaahhawli miyaa. 
 
Hacaraarkakan weyniyo, 
Sanka wiifta ka yeedhi, 
Walam tuuryo sidiisiyo, 
Wadhaf tuuryo sidiisiyo, 
Waadhi hhiimi miyaa. 
 
Aragguu wahh ku dhawriyo, 
Wirriqdiisa bu’diisiyo, 
Indhuhuu ka wac siiyey, 
Ma hillaac walaclaa. 
 
Shimbiraa widhwidhoodiyo, 
Walahh meel ka dhaqaaqday, 
Widhwiidh buu ku arkaaye, 
Ma daamuusiwalaa. 
 
Waa wareeydo dhawaaqiyo, 
Haddii uu wahh dareemo, 
Dhegihiisa waryoonsan, 
Wardhegaysi miyaa. 
 
Kobaan wow lala gaadhin, 
Hadduu wiiras ka yeedho, 
Waqti buu maqlayaaye, 
Ma taar baa waddanaa. 
 
Wefka uu lalminaayo, 
Dabaduu walfinaayo, 
Wisil baarka ku yaaliyo, 
Weris nooci miyaa. 
 
Qoortu waa hhusul waara, 
Walcaan weeye fankiisu, 
Dushu waalad bannaaniyo, 

29. 
 
 
 
 
30. 
 
 
 
 
31. 
 
 
 
 
32. 
 
 
 
 
33. 
 
 
 
 
34. 
 
 

 
 
Haddaan garrka ku waabsho, 
Wahaq waa is hhidhaaye, 
Wanshahh looma abuurin, 
E wanfariiri miyaa. 
 
Haddaan ruugag wadhaansho, 
Wadaagaa gilgilaayiyo, 
Woyrahhuu cartamaayo, 
Wiyil qoodha miyaa. 
 
Wanqarkuu hardafaayo, 
Witigluu u socdaaye, 
Weylo raadis galbeediyo, 
Maa waayeel culus baa. 
 
Hadduu soo wafwafleeyo, 
Wabwabtuu gurdamaayo, 
Onkod waadi ka yeedhiyo, 
Cir wanaanyi miyaa. 
 
Raddii aan wegdihiisa, 
Weydaar hhoog leh ku dhaabo, 
Waantis buu u socdaaye, 
Naafo waarrin miyaa. 
 
Waddajiidka socdaalka, 
Dib ii weyracimaayoo, 
Wayla waaltamayaaye, 
Wankalaali miyaa. 

 
 
35. 
 
 
 
 
36. 
 
 
 
 
37. 
 
 
 
 
38. 
 
 
 
 
39. 
 
 
 
 
40. 
 
 
 

Weglo hhaadhan miyaa. 
 
Hadduu meel ku wayoomoo, 
Webiyaal ka tallaabo, 
Soo waraariciyaaye, 
Ma dabayl wahad baa. 
 
Wijiwaaji qalaadiyo, 
Waaleed Eebbe balaadhshuu, 
Soo waraariciyaaye, 
Ma dabayl wahad baa. 
 
Hadduu waydhaq ku raago, 
Ma weydoobo jidhkiisuyoo, 
Webinmayso naftisuye, 
Warac caagan miyaa. 
 
Hadduu suudi wareego, 
Walaqas dhoob madowiyo, 
Watabbiirka ma qaato e, 
Warac caagan miyaa. 
 
Wiyeerkuu ka cabbaayiyo, 
Waabka uu hadhsanaayo, 
Shirku waw waddamaaye, 
Waali duuban miyaa. 
 
Wanaajoo iska dhaafaye, 
Ammaantiisu wufuubiyo, 
Weterkii Rabbigayiyo, 
Wardigayga miyaa. 

 
 

INTAN YARNA WAHHA LAGA SOO QAADAY GABAY UU TIRSHEY CABDILLAAHI 
MUUSE. WAHHNAANNU KA QORRAY ISAGA NARTIIDII. 

 
Is taageerid bay laba gacmiid, tamar ku yeeshaane, 
Tiska wahha la qaadaa markay, tiirisaa bidihhe, 
Hadday midigtu keli taagantahay, tahar ma goyseene, 
Tuulada magaaliyo miyiga, teeyo hagu maalo, 
Haddaan tacab miduun gelilahaa, tii kalaa madhane, 
 
Arrin tol isu leeyahay haddaan, tag is idhaah maalin, 
Hadba wahhan is taagaa intaan, tahan hulleelaaye, 
Tolku waa dysha e jeeskayaga, lagu tabaalowye. 

 
 

MAAHMAAHO 
 

1. Nin aan dhul marini, dhaayo ma leh. 
2. Haddaad wahhaad jeceshahay weydo, wahhaad ka fursanweydo baa la yeelaa. 

3. Wahhan ha deyine, wahha ka shisheeya day. 
4. Wahh tegey, khadar ma haleelo. 
5. Ayahh teg eelse reeb. 
6. Way sokeeye iyo wii sahaaro iyo warac damal midna ilaacaddeedu. 
7. Reer hammingkii isla taladi aa hiraabti isla guure. 
8. Ilko wada jir beey wahh ku gooyaan. 
 

 
 

Adaa Koofilow jiiteyaan, dunida joogayne, 
Adigaa jidkii lagugu dadi, jimc-la’aaneede, 
Jahannama la geeyow haddaad, aakhirow jahato, 
 
Nimankii jannuu kacay war bay, jirin ishaalleeye, 
Jameecooyinkii iyo haddaad, jowhartii aragto, 
Siduu Eebbahay kuu jirrabay, mari jawaabteeda. 
 
Daraawiish jikaar nagama deyn, taniyo jeerkii dheh, 
Ingiriis jabtoo wahha ku dhacay, jaciyo baaruud dheh, 
Wahhay noo jujuubteenna waa, jamashadinnii dheh. 
 
Anigna Jigrey ila heleen, shalay jahaadkii dheh, 
Jigta weerar bay goor barqo ah, nagu jirheyern dheh, 
Jeeniga hortiisay rasaas, igaga jaadeen dheh. 
 
Jiidhaayaday ila dheceen jilic afkoodii dheh, 
Siday kuugu jeehheen magiiga, jararacdii sheego, 
Billaawuu siduu kuu jarjaray, jeedhadhka u muuji. 
 
Naf jeclaysigii baan ku idhi, jaallow iga daa dheh, 
Jaljalleeciddii baa wadmaa, jeehh ka soo ruqay dheh, 
Jeedaaladii bay indhuu, kor u jillaadmeen dheh. 
 
Jimic kagama helin yuugmadaan, jiriyey ruuhhi dheh, 
Markaan juuq idhaahoba afkay, iga jifeeyren dheh, 
Dhaahhaan jalaadaye dheg baan, jalaq la ii siin dheh. 
 
Goortaan jarreeroba gaffoon, nolol ka jaan qaaday, 
Sida janannadii hore tashigu, igu naguugnaa dheh, 
Taladii jinnigu ii hormaray, jaasadeed helay dheh. 
 
Jiidaha haanuunka leh markii, la igu jeeraarshey, 
Jibaadka iga soo bihhi dadkii, jiifka qabanwaa dheh, 
Markay rubaddu naw tidhi or bay, iga ag jiibsheen dheh. 
 
Jidhkaygiiba bahal baa cunoo, jiitay hilibkii dheh, 
Jirmigiiyo baruurtii dhurwaa, juguhh ka siiyaa dheh, 
Jidhjidhadiyo seedaa tukay, igaga joojeen dheh. 
 
Haddaan lays jikaarayn yokay, laga jid roonaa dheh, 
Abidkood wahhaa lagu jaraa, jilib-dhig duullaan dheh, 

Sayidkiina waa jibindhawiyo, jiibka sii bihhi dheh. 
 

TIHHDAN YARNA WAHHAANNU KA SOO QAADNAY GABAY DHEER OO UU 
SALAAN CARRABEY TIRSHEY, OO LA YIDHAAHO, “MAYN”, WAHHAY KA 

BILAWDAA, “DH” WAHHNAANNU KA QORRAY CABDILLA BAASHE OO AADAN 
MADOOBE AH. 

 
Haddaad dhimato geeridu marba, nolosha dhaantaaye, 
Ay dheregga iyo kaa yihiin, dhaqasho hhaaraane, 
Dhaddigaansho waa ceeb inaad, dhamagsataa meele, 
Dhadhan ma laha Aadmigu wuhhu, kugu dhalliilaaye, 
Nin dhirbaahho quudheed dugsadey, dhaqayaded tuugye, 
Dhashaaday sugtaa hhaajadaad, dhawrataa abade. 
 
Ma dhurmuminin Haabiil markuu, dhacayey Qaabiile, 
Dhiibaaji dumar buu ka kacay, dhidhiftankoodiiye, 
Dhaddigoodku aadmiga horay, uga dhawaajeene. 

 
 

TIHHDANUNA WAHHAY KA MID TAHAY TIHHAA WAAWEYN E SAYID 
MAHHAMED TIRSHEY. WAHHAY KA BILAWDAA “S” WAHH. NAANNU KA 

QORRAY ALI DARMAN OO NUUR, AHHMED AH IYADA OO DHAN. 
 

Saha kacay sabaabaakan dhacay, samada qiiqawday, 
Sannahaabo iyo qaylo iyo, siigo iyo weerar, 
Dunideer siraayaa col iyo, salawgu oomaari. 
Saahhiibbadeer kala orday e, sadarba meel aadey, 
Sokeeyahan safeyn kala noqdaye, suuqyadays geliyey, 
Soddognimo qaraabiyo hadday, siiradii dhimatay. 
Ummaddii salaafiyo hadday, salow la rooreyso, 
Oy saacideen faranjigii, saraca keenaayey, 
Sallallaahu Nebigii haddii, sowjar laga raacay. 
Saraakiisha dhoorka leh haddii, lagu sakhraamaayo, 
Suweynbaan dadkiis ahay haddii, sawdka lagu yeedhin, 
Isagu seeruhhuu dego haddii, saakin laga yeeshay. 
Awgii siyaarada lahaa, selel hadduu qaaday, 
Oo ay sahwidey culimadii suhhul mariikhowdey, 
Sahhariirka aakhiro hadday, sahh u ogaanweydey. 
Hadday sanantay maantii sharciga saaca loo kiciyey, 
Oo ay subbeehiin noqdeen, silic Allow keenku, 
Ka subhhaan-Allaahiye kufriga, salahh hadday mooddey. 
Sidii Eebbeheen yidhi haddii laga sawaayo, 
Soonkiyo salaaddii haddaan, suuro laga haynin, 
Sakadii Ilaahay haddan, suus la bihhinaynin. 
Hhajkii suniyo waabay haddii, loo seddimanaayo, 
Ninkii soof hheraynjiray haddii, saabur laga yeeli, 
Sirqadii gabowdiyo haddaan, sebi la dhaafaynin. 
Siriyo tuugo saanjiga la fali, saaka iyo caawa, 
Subihhii waleetoba dulmigan la isku sowliilin, 
Sadehhdii wa lliyo been wehheer, suuqa lala meeri. 
Sunniyo waajib sooruada martida, sadaqaddii iidda, 

Suugaantaniyo sawd qabaw, saamihhiddii diinta, 
Sucdigii haddii laga tegoo, samo la diidaayo. 
Gabadh suur ah aqal saari badan, dadab la saynsaamay, 
Soddon baarro saabley gingiman, sarabo ceegaagta, 
Salli gogola saahood la shiday, saaqatada qaaca. 
Sannifad hhariiriyo baftiyo, khayli iyo suuti, 
Senge buuran soogaan darmaan, salabo guud dheer leh, 
Sedko ramaga seeniyo idiin, soobiriyo ayro. 
Rimay sararo weyn gool sakaban, qaalmo surunsuura, 
Abeer salaqdey oo awr sanoo, siiga lagu qoojey, 
Lo samuulad adhigoo sunsumi, sabada oo buuhhda. 
Sareedadan iiaahay haddii, loo sal dhigiwaayey, 
Si gurracan haddii loola kici, sado nin kuu daadin, 
Goortii lagaa sido haddaan, lagu salaamaynin. 
Ninkii hhaqa u saahidey haddii, saa’il lagu maagi, 
Weliyada sawaabka leh haddii, suufka laga diran, 
Haddii aan safiih niman ahayn, laga sarriigaynin. 
Nimam saaqna kaa gelin hadduu, suudi kugu raadin, 
Intii kugu sintaarrayd hadday, siifad kula dooni, 
Uu siir hhun kuu qaban ninkad, sare u qaadaysey. 
Sareedada hadduu lumin ninkii, lagu sabbaaraayey, 
Inkastaad sahheehh tajay haddaan, lagu sinaadaynin, 
Adaan sadho u yeellayn haddii, lagugu soo haadi. 
Hadday seeddinnimo baaqatoo, siiro tariiweydey, 
Siddiiq nimad abaydeen hadduu, kuu sellimiwaayey,  Ninkii khayr 
sunnaynjiray hadduu, samir Ilaah joogo. 
Nimanyow siyaalaa jiroo, saancaddaa timiye, 
Sifaalaa adduunkeer ah waa, lala sureeraaye, 
Malaa saacaddii baa dhacdoo, suurki la afuufye. 
Sugimmaayo qeyrkay wuhhuu, seegay waayaha e, 
Waatii sahhaabkii la jaray, suubbanaan jiraye, 
Siddeed guuradii wahhay ahayd, sanadan maantaahe. 
Sendi iyo Hindiyo Soodanni iyo, Sakuyo Reendiinle, 
Sacadiyo Saruuriyo Hawiye, Sabiyo Soomaali, 
Subeer Mahhammed Siinwaaq Hartiya, Sado marreehhaan ah. 
Sankunneefle oo idil haddii, saafi laga waayey, 
Oo aan samaan laga belayn, si hhille mooyaane, 
Mugga inan dantay seego waa, igu silloonaane. 
Nin sidayda oo kale noqdaa, sebi ka weynaaye, 
Ninkii suqayar ii filahayow, sayn-caddaan shaye, 
Inkastoo la ii saamaddaho, sawdka waan garane. 
Haddii uu nin suraq ii maldihi, samasho ii daadin, 
Haddan lay sandihin waan ka didi, saarka laaca ahe, 
Suryada iyo hantaqa ay qodeen waan ka suudaliye. 
Uunkaba siqiiriyo kabiir, waan ka sawlihhiye, 
Inikastay salaahh igu wadaan, ima sabaayaane, 
Sanqadhaan ka didayaa sidii, sanis ugaadheede. 
Sonkoriyo sarreen malableh iyo, sihhin ku iidaaman, 
Haddii lay sanuunado hiibiyo, sado la googooyey, 
Saneeggan ka rogayaa wahhay, suuldhabiye. 
Aroos reer suldaaniyo ninkii, sowjad igu dheelmi, 

Sikacoo tag baan odhanayaa, saaddambaan imane, 
Dabadeedna sool Hawda iyo seeri baan hhuliye. 
Saqaafaa cagta ah raadku waa, suusahoo kale e, 
Markay saamasamaa gashaa, lagugu suufaaye, 
Sallahh dhagahha meeshaan ahayn, suulashaan dhigane. 
Waayeello sahay ii wadiyo, saanadiyo raahho, 
Sarsafkiyo hadday soo degaan, suuqa gurigayga, 
Sed inaan ka qaatiyo ma jiro, inan ka socdaaye. 
Cimrigey sagaal boqol haddii, laga siyaadeeyo, 
Nimriga ibliis igu salliday, suruq anaan keenin, 
Sadrigayga kuma taal inaan, sahal u raacaaye. 
Haddii sum_cyo iyo seefo iyo, sulub la ii qaado, 
Cadaawuu hadday igu solaan sakharannaareedda, 
Meeshiyo Sawaakimi haddii la iga sooyaansho. 
Sekeddii Cadmeediyo haddii, Caahhil la i geeyo, 
Faranjiga la saariyi haddii, la igu soo saaro, 
Samcimmaayo hadalkaan ahayn, siinka loohha ahe. 
Allahayow salaama e anaan, sadarka weydaaran, 
Maruunbaan saamasaamaa ka bihhi, saymahaan galaye, 
Eebbow naflii wada sugaye, adigu hay soocin. 

 
 

TIHH YAR OO GABAY AH OO UU TIRSHEY ISMAACIIL MIRE OO KA BILAWDA, “D” 
WUHHU U TIRIYEY JAAMAC CALI NUUR OO UU ADEER U YAHAY OO DAMCAY 

INUU REER HAGAR WAHH KA LAAYO, WAHHANNU KA QORRAY H. 
MAHHAMMED CAWL OO CALI-GERI AH. 

 
Dayuurado qablami maalintil, lay dul lalinaayey, 
Dibirka Dhooddiyeed maalintaan, deli-dhacaynaayey, 
Anaan duunyo wadan maalintaan, delinkacaynaayey, 
Duunkayga maantaan sidii, deer la cararaayey, 
Darmaan hhoodan maantaan Badweyn, duhurki soo taagey, 
Dedkii Caym fadhiyey maalintaan, dooc ka garanwaayey, 
Habraa duubmayiyo maalintii, doqonku ii baanay, 
Kun direys gashani maalintay, damacday dhiliggayga, 
Anoo dulugleh maantii Berbera la igu dayraanshey, 
Derbiga jeelka maantuu kufrigu, dabarka ii giijey, 
Ducaaliyo Caddoodiyo kuwuu, ii damqaday jiidhku, 
Igadhada la dawdabi kuwii, dumarka ii siiyey, 
Ee dadabta ii dhigahayyee, gogosha ii daadshey, 
Hheedhyaa diyaafadan kuwii, dabaqa ii saaray, 
Caana dubbiyo laan kuwii igu durduuraanyey, 
Dab inaan ku rido waa hal aan, diirka gelahayne, 
Dufle waalanbaan ahay haddaan, daaro reer Hagare, 
Haba is door-bideen oo hharrago, ha is dabooleen, 
Dibnaa hawga yeedhina anaa, dawladeey odhane, 
Ka dugaala cadawgoo tollimo, daacad uga raadsha, 
Shisheeyuu intuu diganlahaa, doqon sideed yeela, 
Wahhba yaanay deynkeenna maqan, debec inoo siine, 
Duqna ha qaadannina hhoolo waa, didib caleentiisa, 
Dubaaqoba ka dhawr Haamacow, nabadi waa doore. 

KANU WAA GEERAAR UU TIRSHEY SAYID MAHHAMMED CABDILLE MARKUU 
GUUTADII RUUGA DHIGTAY SOO SAARAYEY. WAHHAY KA BILAWDAA “S” 
WAHHAANNU KA QORRAY FAARAHH BAQAR-DHE OO HHASAN UGAAS AH. 

 
1. 
 
 
 
2. 
 
 
 
 
3. 
 
 
 
 
4. 
 
 
 
 
5. 
 
 
 
 
6. 
 
 
 
 
7. 
 
 
 
 
8. 
 
 
 
 
9. 
 
 
 
 
 

Ma sabaan ka subaan baan, 
Nabad saafi ku ahaayoom, 
Sukuudoom edeb qaatay. 
 
Ma sabaan ka sabaan baan, 
Salawgaan kicinaayiyo, 
Seeridaan eryanaayiyo, 
Saxraankii is ka daayey. 
 
Ma sabaan ka sabaan baan, 
So’yaqaanka dugaaggiyo, 
Haadkii aannu sabayney, 
Soominno qadinney. 
 
Ma sabaan ka sabaan baan, 
Safarkaygu hhidhnaayoo, 
Suuqyadii Bullahhaariyo, 
Saahhil aanan gelayn. 
 
Ma sabaan ka sabaan baan, 
Sida siiggiyo cawsha, 
Saraar meerid ahaayoo, 
Saafiruun ku maqnaa. 
 
Ma sabaan ka sabaan baan, 
Sawjad aan nin lanayniyo, 
Sebi aabbihi waayey, 
Sasab beena ku daajey. 
 
Ma sabaan ka sabaan baan, 
Sabadii Cagaciidiyo, 
Suubaankii Ballishiil, 
Soobir aanan ku maalin. 
 
Ma sabaan ka sabaan baan, 
Silcayeeyda haweeniyo, 
Salowgii ka bahhaayey, 
Sarsarkii geliwaayay. 
 
Ma sabaan ka sabaan baan, 
Raggaygii la sadqeeyiyo, 
Soofkaygii la kehheeyey, 
Sed yaa iiga ceshe, 
Subahh noolba lahaa. 
 

10. 
 
 
 
 
11. 
 
 
 
 
12. 
 
 
 
 
 
13. 
 
 
 
 
14. 
 
 
 
 
15. 
 
 
 
 
16. 
 
 
 
 
17. 
 
 
 
 
18. 
 
 
 

Ma sabaan ka sabaan baan, 
Ergo soogan ahaayoo, 
Suudigii an meraayey, 
Sumadeeyey jidhkayga. 
 
Ma sabaan ka sabaan baan, 
Suweenow ina daa iyo, 
Sarkaalowda hayey, 
Oo saamacow lagu waayey. 
 
Ma sabaan ka sabaan baan, 
Su’aashiii Rabbigay iyo, 
Suubbanow Nebigii iyo, 
Saalihhiinta hhusaayey, 
Oo saacaygii i havey. 
 
Ma sabaan ka sabaan baan, 
Surmaseegto u diidey, 
Sawd baana ii daba yaale, 
Bal aan kaana sifeeyo. 
 
Ma hhalaa la’i suurshey,  
Oo samadaa al i geeyey, 
Aan seleloo isla boodey. 
Oo saarkaygii i qabtay. 
 
Ma sawaadka habeen baan, 
Inaan suulasha laabiyo, 
Sin inaan u fadhiistiyo, 
Seehhadkii koliwaayey. 
 
Ma salaadda ilaah baan,  
Sahwiyoo garanwaayey, 
Ma soortii la cunaayaa, 
Sibir ii dhadhantay. 
 
Ma sawaalka boqoolkiyo, 
Sardankaan guntanaa iyo, 
Samaddii i maraysaa, 
Sugulkaa iga yeelay. 
 
Ma sugaanto nabdeediyo, 
Samaan baan la helayn, 
Oo inaan saamahh ahaadaan, 
Sina loo arkahayn. 

19. 
 
 
 
 
20. 
 
 
 
 
21. 
 
 
 
 
22. 
 
 
 
 
23. 
 
 
 
 
24. 
 
 
 
 
25. 
 
 
 
 
26. 
 
 
 
 
27. 
 
 
 
 
28. 
 
 
 

 
 
Ma samuuladka roobiyo, 
Suligii Maka yiiliyo, 
Sibbaaq khayli la moodyow, 
Dhooddi baan salabayn. 
 
Ma fankaa sallaahhoobayoo, 
Sinmayoo an dhinnayn, 
Ma sakaarkiyo laabtay, 
Sikibowdey baruuri. 
 
Ma sarboobka qandoodkiyo, 
Sabarkiisa ballaadhkiyo, 
Surka baaca ka weyn baa, 
Wahh suureeya la waayey. 
 
Salalkiisa caddiinta, 
Iyo sideenkiisa dushiisa, 
Iyo salladaan ku fadhiistiyo, 
Sararuu ma balbaa. 
 
Saqda laylka dhehheeto, 
Saynta uu ka cisiiyeye, 
Sida siidhi u yeedhina, 
Ma sayruuq la ridaa. 
 
Guudku soohdin hadhuudhiyo, 
Ma saabuul bahhaybaa, 
Dhegihiisu sallaaddi iyo, 
Samayooyin miyaa. 
 
Sanqaroorkiyo fooddiyo, 
Sawraciisa wanaaggiyo, 
Salaantiisa wufunhduna, 
Ma shiikh saahida baa. 
 
Seedihiisiyo jiidhku, 
Ma soofaa adag baa, 
Afartuu ku saqleeyeyna, 
Ma safaahhad biraa. 
 
Hadduu soosiyo qayliyo, 
Sannabaabo dareemo, 
Indhuhuu selledaaye, 
Ma siraad la shidaa. 
 
Mar hadduu salow daaro, 
Salaahhaygiyo shiishitiyo, 
Sin ha looga wareegiyo, 
Sahadkay badanaa. 

 
 
29. 
 
 
 
 
30. 
 
 
 
 
31. 
 
 
 
 
 
 
32. 
 
 
 
 
33. 
 
 
 
 
34. 
 
 
 
 
35. 
 
 
 
 
36. 
 
 
 
 
37. 
 
 
 
 
38. 
 

 
 
Haddaan suufka hullaabto, 
Sedrigiisa bagaaggiyo, 
Sarrahhuu hingiyaaye, 
Ma saawiir qalanjaa. 
 
Sanqaraaro-cadhoodkiyo, 
Safalkiisa buruudkuna, 
Ma subbeehi ibliisoo, 
Saacadaynahayaa. 
 
Meelay siigo ka duushoo, 
Seenyo geel ololaysoo, 
Wihhii saab la lahaa iyo, 
Saraakiil lagu laayuu, 
Ka sed-qaadan yaqaane, 
Suddaneey ma jinbaa. 
 
Sahhayoo iska dhaafayoo, 
Surma-seegto u diidey, 
Sawd baana ii daba yaale, 
Bal an kaana sifeeyo. 
 
Ma siddeetan uluufoo, 
Saadadii jeberriyoo, 
Sinjigay laga beeraa, 
Saraayuu guntatey. 
 
Ma siddeetan uluufoo, 
Sadarkii cilmigii iyo, 
Suuraddii Alboqraad, 
Subcisaa umashan. 
 
Ma siddeetan uluufoo, 
Saajacoo an baqaynoo, 
Suufiyoota dagaalkaa, 
Saanaddii hhidhatay. 
 
Ma siddeetan uluufoo, 
Sumucii wadata oo, 
Saabuun-dhayli ku joogtaan, 
Sida suurka afuufi. 
 
Ma Soomaali riddowdaan, 
Midaan saabka ka toogtiyo, 
Midaan suunka ka gooyiyo, 
Midaan soobir ka yeelo. 
 
Ma safkaannu collowniyo, 
Suwiyaa inankiisiyo, 

39. 
 
 
 
 
40. 
 
 
 
 
41. 
 
 

 
 
Ma kuwii siray diinta e, 
Sallallaahu caleyhi, 
Sunnihiisa khilaafaa, 
Sandalas laga jeehhi. 
 
Kuwii suudha hhuma iyo, 
Kuwii saynta lahaa iyo, 
Maa safkii Hagar Aadan, 
Soobir aanan ka yeelin. 
 
Ma ruuhhaan sababaabaan, 
Sayi’aad ka kordhayn, 
Ma sawaabiyo khayr baa, 
Samaydayda ku dheehan, 
Oo ma kuwii sunta leefiyo, 
Saaruq baan fakanayn. 

 
 
42. 
 
 
 
 
43. 
 
 
 
 
 

Saannir hhaydho-dayeenaan, 
Sadqo looga tudhan. 
Waa siyaado Ilaahe, 
Ma sareedo adduuniyo, 
Simaartii jannadii baa, 
Nala siinahayaa. 
 
Ma subeer Cabdilliyo, 
Kuwii toobadda seegaa, 
Ka subhhaana Allaahiye, 
Sakharaay Legu geyn. 
 
 
 
 

 
 

---- 
TIHHDAN YARNA WAHHA LAGA SOO RIDHAY GABAY DHEER OO UU FAARAHH 
NUUR TIRSHEY. WAHHAY KA BILAWDAA, “Q” WAHHNAANNU KA SOO QORRAY 

CUMAR ISRA-REELIE, OO REER AHMED AH. 
 

Qosolbeena fool wada qayahhan, qiil an garamaayo, 
Booraan afkii lag qafiley, qabarana hooseyo, 
Qunsur codan shebeg laysu qubay, qooladiyo hheelad, 
Qullaabiyo kullaabiyo lacaaf, laysku qabanaayo, 
Qayaanda kobtaa daahiraan, qun uga soo jeedo, 
Doqon baa halkii lagu qatali, qoorta soo dhigane, 
Maanaa mindiyo lay qarshaa, laygu qaliddoono, 
Sidee baan qamboosha u cunaa, qamiska waayayda. 

 
 

TIHHDAAN WAHHA TIRSHEY SAYID MAHHAMMED CABDILLE HHASAN. GABAY 
SAYIDKU TIRSHONA TIHH QUDHAA KA DAMBAYSEY NAAMAC-DARWIISH OO 

REER DAAHIR AH WAHHNAANNU KA SHHNAY HHAAJI CABDIRAHHMAAN SAYID 
MAHHAMMED. 

 
Cirkaan di’in abaar daalliyaa, dirirka oo liiqay, 
Dayahh ururta daariga ka maray, dunida oo qiiqday, 
Maruubaa daruuraa cusayb soo dibbiriyaaye. 
Deyraanka curashaa ku hhigi, daacigii sebene, 
Maruunbuu darrooraa intuu, daadka soo rogoe, 
Bal dayaay duraabtada horuu, daafta mariyaaye. 
Dumaa hoolmay deyr hhaalufay, doohhadii madhatay, 
Maruunbay daliigyaha dhulkii, doog ka soo bihhiye, 
Bal dayaay dunqaaraha bahhaa, deli ka dheeraane. 
Sengihii dirrow laga dhigaye, dacaydu boogowdey, 
Maruunbuu dakaamaha jaraa, soo durduriyaaye, 

Bal dayaay dabrada weerarbaan, daacad loo haline. 
Doonyaha shammaalkii hadduu, dakhalku soo hhiimo, 
Maruunbay dabaylaa wadaa, dor u dandaanshaane, 
Bal dayaay dunjiga saaren baan, darahhu caynshaaye. 
Nin dalleensan inu duukhi bay, doqoni mooddaaye, 
Inkastuu dubaaraakan dhacay, dulugle caydhoobo, 
Haw dayrin deeqii Alluu, dooc ka sugayaaye. 
Rabbibaw dawera kaan lahayn, duunyo iyo maale, 
Isagoo dirrida jiifabuu, dayr dhal soo heliye, 
Bal dayaay maruunbuu darfiyi, deeqa caanaha e. 
Dadkoo lumay dumaal badan ninkii daw isugu heenay, 
Diqdiqoodka uurka leh marbay, dani geyeysiine, 
Bal dayaay ma diiddani wihhii, Daayin ii qoraye. 
Ninkii diricayadiisii kufrigu daabaca u qaaday, 
Maruunbuu dirramayaa intuu, duubiyaal dhalo e, 
Bal dayaay da uunibaw kacduu, dooyo geliyaaye. 
Dad qaraabe kuu hhigay hadduu, kugu dugaagoobo, 
Maruunbaa dafaarkii fakaday, dabin ku rooraaye, 
Bal dayaay nabsigu eaa wihhii, daaha yuururaye. 
Hadduu dawadaa furo midaad, deris hhigaal moodey, 
Maruunbaad mid duunkaaga jecel, Doy ka soo rariye, 
Bal dayaay daruunbaad heshaa, daacad kuu noqone. 
Nin ku diley adoo dedan hadduu, digasho kuu raacshe, 
Maruunbay deddadu kaa dacdaa, diifihii cudure, 
Bal dayaay dawaa’iga marbaad, diirsimaad heliye. 
Hadduu diinta caasiyo wihhii, Diriyo Daarooda, 
Maruunbaa jannada deehhda weyn, daalibkeed imane, 
Bal dayaay darwiish niman ah baa, loo diyaafadine. 
Rag dulloobey oday dooralaa, loogu daw galaye, 
Maruunbaa duqowsii hhumayd, danabyo dhaafaane, 
Bal dayaay rag cadho duubanbaa, dib u guhaadoone, 
Nin la dagay sidii doqon wuhhuu, dacayda laalla-adsho, 
Maruunbuu dareemaa inaan, derejo loo hayne, 
Bal dayaay markuu dido inuu, deyrka jebinaayo. 
Dakankiis nin dowlada haddii, duudsi laga yeelo, 
Maruunbaa dawaarkii shakaray, diiqalyayn socode, 
Bal dayaay (dawaanaha) marbay, daa’iruu kiciye. 
Nin dayoobey deyrdeyr hadduu, dawyada u qaado, 
Maruunbaa dayaankii ka bi’i, doorshey madihhiiye, 
Bal dayaay dalkuu fiiriyuu, dib ugu laabmaaye. 
Ogaadeenka duuflaalayee, dala’ba meel aadey, 
Maruunbuu dalaadaan ku furay, degi ishaalleeye, 
Bal dayaay shir doonyo leh marbuu, soo dabbaaldegiye, 
Doongaha ammaadina cabdaa, loogu daw galaye, 
Dabbaraalihiibaa qatalay, daaddufka ahaaye, 
Bal dayaay dulkii lagu galay, Deleb ku dhiibeene. 
Huwan baan darhhumo qoonsanayn, dabar Alluu naarye, 
Dillaalkeeda in Aw Cilmaan, duhhi ka raacayne, 
Bal dayaay dubbii lala dhacay, daqarka hoorsheene. 
Duddayaalka reer Cumar-Ugaas, diirka aamminaye, 
Maruunbaa degmada Maalin-Guur, soo digiigihhane, 

Bal dayaay dammaaniga marbaa, deehhda loo rogiye. 
Marna daacad dhiib kuma samreen, dagaha Harruune, 
Nimankii dabkoodii la dhacay, uma dagaageene, 
Bal dayaay dacluuskii qabsaday, kuma dan-qaoteene. 
In kastoo jinnigu duufasadoo, dabiyo buur geeyey, 
Marna doori inu Ciise bido, Dalal ma yeeleene, 
Bal dayaay dawaaraa marbuu, Doy ka soo dhiciye. 
Cawlyahanka daraf baan iahaa, diifta kula roore, 
Goortuu Makaahiil dejay, iga danaysteene, 
Bal dayaay shisheeye i dafay an iga doorteene. 
Aniguna dudmiyo ciil wahhaan, dibadda meeraaba, 
Wahhaan dayraday igu faleen, deris ahaadaaba, 
Bal dayaay marbuu iga dub nihh, duudka Baahale e. 

 
 

KANUNA WAA GEERAAR YAR OO UU TIRHSEY FAARAHH NUUR. WUHHU KA 
BILAABAA, “S” WAHHNAANNU KA SOO WORRAY MAHHAMMED DUCAALE OO 

AY FAARAHH ILMA ADEER AHAAYEEN. 
 

Rag sabaan ka sabaanbaan, 
Samaantuun badiyaa, 
Haduu saakimiwaamona, 
Caanihii hasha suubbaan, 
Saddehh goor u lisaa, 
Ku sarrigo idhaa, 
Hadduu saakimiwaayona, 
Sumalkii rugta joogiyo, 
Sogobkaan u qalaa, 
Hadduu saakimiwaayona, 
Siirigii cadameedbaan, 
Subaggawga badshaa, 
Hadduu saakimiwaayona, 
Gabadh suurad wanaagsanbaan, 
Surraddawgu dhissaa, 
Hadduu saakimiwaayona, 
Hhoolo gooni u soofiyo, 
Sadadaan ku ladhaa, 
Hadduu saakimiwaayona, 
Seeddow moodiyo moodiyo, 
Salaaddaan lallabaayoo, 
Meydal seedo madowiyo, 
Salligaan cuskadaayoo, 
Sulub oebo ku joogtaan, 
Sarartaa ku dhuftaayoo, 
Sambabkaa ka bahhshaa, 
Markaasuu sellimaa. 

TIHH YAR OO LAGA SOO QAADAY GABAY UU TIRSHEY NINKA BUUGGAN YAR 
QORAY. 

 
Juno lama ammaano e hadday, socod jareerayso, 
Ay sida Jamaamiyo dhirtii, jerer ku tiil liicdo, 
Oo ay jidhiidh lama fidho e, jookh banaanadiso, 

Jaaheeda iyo faayahay, jibo ku qaadayso, 
Jeegaan sideed suunniyaa, jiidan sharafkooda, 
Jeedaaladaad labada kuul, johorad moodayso, 

Jar jillaacay qaabkiil ilkaha, jaho dhan nuuraaya, 
Jidha labada qaaree sidii, jaraha loo soohay, 
Jebsinwaliba hilibkay hhubnaa, joogto marinkeeda. 

H A L  -  Q A A D 
 

CABDI – GAHAYR 
 

Aakhiro ninkaan geel layayn, lama ammaanayne, 
Asahhaabihii horeba way, ku intifaaceene, 
Mahhaan idinla awlaadsadaa, awr ma dhaansado e. 

 
QAMAAN BULHAAN 

 
Haddaad adigu inad taajir tahay, tuhunto uurkaaga, 
Aad tiriso hhool-aa ninbaa, tulud ku sii dheere, 
Wallee ina ragaw talo adduun, taada uun ma aha. 

 
MAHHAMMED – CAWAR 

 
Belaayada adduun weli ma iman, bohoradeediiye, 
Buuray ku joogtaa intay, reero baabbi’ine, 
Hadba qolada bocor haysataa, loo beyimiyaaye, 
Badhaadho iyo caydh baysu jin, laba bidhaamoode, 
Banka hhoolo lagu foofiyaan, biid ka soo hoyane, 
Waa baadi geerida Isaaq, noo buldiyayaaye, 
Wedkii Nebiyadeennii bulaa, noo badheedh-yimiye. 

 
NUUR HHIDDIG 

 
Wahh dhaahhaayba dawdabey hashii, dacasha dheerayde, 
Dhaahhaayba adhi daad ka badan, soo duwaay idhiye, 
Wahh dhaahhayba aqal daahyo weyn, soo dingiigsadaye, 
Dhaahhaayba daabbado farda’a, doorar jeedladaye, 
Maantana darbada Eebbaahay, waw dul leeyahaye, 
Dugsi miyaan ku soo hhidhay adduun, laba dameerooda. 

 
ILMI – BOONDHERI 

 
Caashaqa haween waa horuu, Caaddil soo rogaye, 
Sayidkii carshiga nuurayiyo, Caliba soo gaadhye, 
Cidla lagama beermeen dadkoo, cuudi waahhidahe, 
Wahha caynba cayn looga dhigay, hays cajebiyeene, 
Soomaalidaa caado hhune, iguma caydeene. 

 
SAALAHH – MA – LAYDIRAY 

 
Namnamkiyo nahhliga beena iyo naqalka shaydaanka, 
Namiimshuu warkuu keenayuu, nacasku raacaaye, 
Nu’da hadalka naasaca dibnaa, nuuska dhegehhenna, 
Anna nadartu wahhan soo arkaan, nacam idhaahaaye. 

CABDILLAAHI MUUSE 
 

Soomaali wahhan hhaasil gala, hhoolo dibadeede, 
Hhawayaanka noolbaan innagu, hhagan naqaannaaye, 
Wahh kaloo la hharadhaamiyaa, heero ma yeeshaane. 

 
COLAAD QAMAAN 

 
Rag wahhaan ku maamuli aqaan, ama ku maamuusi, 
Masa inannu nahayay tollimo, meerto noo tahaye, 
Aan weliba kaga miil caddahay, miidhse diiddaniye. 

 
GABAYAA OGAADEEN AH 

 
Faro sheegey reer Magan wuhhuu, falina waa yaabe, 
Kun fuusho dablihi waa quruun, laga fogaadaaye, 
Annagaan fasihhin geel ninkii, foofiya dagane, 

 
 
 
 
 
 

(ILAAHOW OQOONNA HA NAGU CADAABID, EEHHONA HA NOOGA TEGIN) 


